
[bookmark: _Hlk147999264]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

[bookmark: _Hlk184913558]Հոդված 1. «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի (այսուհետ՝ Օրենք) 29-րդ հոդվածը լրացնել 2.1-ին և 2.2-րդ մասերով՝ հետևյալ բովանդակությամբ.
«2.1. Սույն հոդվածի իմաստով եզրակացություն է համարվում իրավասու մարմնում առկա անձի հոգեկան, թմրամիջոցների և (կամ) հոգեմետ (հոգեներգործուն) նյութերի օգտագործմամբ պայմանավորված hիվանդության վերաբերյալ և (կամ) առողջական վիճակը օրենսդրությամբ սահմանված պայմաններին չհամապատասխանելու մասին գրառում պարունակող ցանկացած փաստաթուղթը (ախտորոշման թերթիկ, մատյանի գրառում և այլն)։
2.2. Անձի՝ սույն հոդվածի 1-ին մասի 2-րդ կետով նախատեսված առողջական վիճակի մասին եզրակացության հիման վրա իրավասու մարմնի կողմից էլեկտրոնային առողջապահության համակարգ տվյալները մուտքագրվելուց հետո համակարգը, ինքնաշխատ եղանակով հարցում կատարելով, Հայաստանի Հանրապետության ներքին գործերի նախարարության էլեկտրոնային ռեգիստրից պարզում է անձի վարելու իրավունք ունենալու մասին տեղեկատվությունը։
Հայաստանի Հանրապետության ներքին գործերի նախարարության էլեկտրոնային ռեգիստրում անձի վարելու իրավունքն ինքնաշխատ եղանակով դադարում է, եթե էլեկտրոնային առողջապահության համակարգի հարցման արդյունքում հաստատվում է անձի վարելու իրավունք ունենալու հանգամանքը։ 
Հոդված 2․ Սույն օրենքն ուժի մեջ է մտնում 2025 թվականի դեկտեմբերի 1-ից:


	Հանրապետության նախագահ
	Վ.Խաչատուրյան



«․․․․․» ․․․․․․․․․․․․․․․․․․․ 2025 թ.   
   Երևան

